WIKA
Ang wika ay masistemang balangkas na sinasalitang tunog na pinili at isinaayos  sa paraang arbitaryo upang magamit sa komunikasyon ng mga taong nabibilang sa isang kultura.

Isang instrumento na ginagamit ng mga tao sa isang bayan sa pakikipag-usap at pakikipagtalastasan

Katangian ng Wika

1. Dalawang asistemang Balangkas (tunog, kahulugan)
· May kaayusan o order, bawat wika kung ganoon ay may kaayusan o order ang istraktura. 

2. Sinasalitang Tunog

· Maraming mga tunog sa paligid na makahulugan ngunit hindi lahat ay maituturing na wika, ilan sa mga halimbawa ay ang alarma ng orasan, kulog sa kalangitan. Ang mga ito ay hindi nabubuo sa pamamagitan ng mga sangkap ng pananalita kaya hindi ito matatawag na wika.

3. Pinipili at Isinasaayos sa Paraang Arbitraryo 

· Kahulugan depende sa pinagkasunduan ng mga taong gumagamit nito salitang tunog.

· Ang kahulugan ng arbitraryo ay napagkakasunduan. Ang bawat wika ay isinasaayos sa paraang pinagkasunduan ng pangkat ng mga taong gumagamit nito. Ang wikang Maranao halimbawa ay pinili at isinaayos para gamitin ng isang grupo ng kapatid nating Muslim. 

4. Ginagamit sa Komunikasyon 

· Ang komunikasyon na galing sa salitang Latin na ‘comminis’ na ang ibig sabihin ay ‘to work publicly with’ ay nagbibigkis sa mga tao para magkaisa. Makikita ito sa pag-oorganisa ng mga manggagawa sa kanilang hanay, sa mga debate at mga pagpapasya. 

5. Pantao

· Malinaw ang sinasabi ni Gleason na ang wika ay pantao lamang. Ngunit ang mga insekto at hayop ay nagpapahayag din ng kanilang mga nararamdaman, ito ay sa pamamagitan ng kanilang pandama at instinct. 

6. Nakaugnay sa kultura

· Sa payak na pagpapakahulugan, ang kultura ay paraan ng pamumuhay, kung paanong ang isang pangkat ng mga tao sa partikular na lugar ay nag-iisip; dumarama, nagre-react sa iba’t ibang pangyayari. 

7. Malihain

· Taglay ng wika ang tuntunin na makabubuo ng salita, parirala, sugnay at pangungusap.

Halimbawa: 

tapsilog, jolog, erpat, amboy, syota, yosi, ksp ; Mga salitang madalas gamitin ngayon ng kabataan 

8. Patuloy na Nagbabago

· Ang panahon ay patuloy na nagbabago kaya ang pamumuhay ng tao ay nagbabago rin dulot ng agham at teknolohiya.
· Lumalawak ang talasalitaan.

Natatangi - Ang bawat wika ay may kanyang set ng tunog, mga yunit at kanyang sistema ng palaugnayan.

· Kasaysayan ng Wikang Filipino; 7,107 pulo sa Pilipinas, 76 na wikain at dialekto

KASAYSAYAN NG WIKA

7,107 – pulo sa Pilipinas 

76 na wikain at dialekto 

Ang Baybayin ay ang pinakalumang wika sa Pilipinas.  Ang mga sagisag ay ang mga pantig sa Tagalog. 

Pinalitan ng mga Kastila ang Alibata ng alpabeto o letrang Romano nang dumating sila. 

Paano nga ba nabuo ang pambansang wika ng Pilipinas?

1. Bago pa dumating ang mga Kastila at ibang mananakop may sarili nang wika at alpabeto ang Pilipinas. Bago pa dumating ang mga Kastila ang Pilipinas ay mayroon nang sariling alpabeto na tinawag na baybayin o alibata.  Ito ay binubo ng 3 patinig at 14 na katinig. ALIBATA – 17 na letra.
2. Mga misyonaryong Español ang unang gumawa ng malawakang kodipikasyon ng ating wika, at ipinasok Romaisadong alpabeto sa pagbuo at pag-aaral sa gramtika at ng katutubong wika ng Pilipinas.

3. 1663 – nabuksan ang pagkakataong makapag-aral sa patnubay ng mga misyonero ang kabataan kaya unit-unting nakaligtaan ang bayabayin.  Mga matatanda na lamang ang gumamit ng Baybayin.
4. Bago matapos ang ika-8 siglo, marunong nang bumasa at sumulat ang mga Pilipino dahil yung iba ay nagpilit matuto para makasabay sa agos ng lipunan. Marami nang salita at pariralang Kastila ang Tagalg at iba pang wikain sa Pilipinas.
5. Dec. 30, 1937 – ang wikang pambansa ay batay sa Tagalog, itinuro ang Pilipino bilang isang kurso sa kolehiyo at bilang subject sa elementarya at mataas na paaralan.
6. Enero 12, 1937 – hinirang ng Pangulong M. L. Quezon ang mga kagawad na bumubuo sa sinauang Surian ng Wikang Pambansa gaya ng isinasaad ng batas commonweallth blg. 184 ayon sa pagkakasusog ng Batas Commonwealth Blg. 333.

7. Hunyo 18, 1938 – Itinatag ang Surian ng Wikang Pambansa.

8. April 1, 1940 – pagpapalimbag ng isang diksyunaryo at isa sa gramatika sa pangangasiwa ng Kautusang Tagapagpaganap blg. 208

9. 1959 – ayon sa utos ni Kalihim Romero ng Kagawaran Wikang Pambansa na ang pambansang wika ay ibabatay sa Tagalog at tatawaging Pilipino

10. Hunyo 19, 1974 – pinatupad ni Kalihim Juan Manuel ang patakarang billingual, ang memorandum 194 sa Binagong Tuntunin sa Ortograpiyang Pilipino at ang pagdaragdag ng titik sa dating 20 ng lumang Abakada.

WIKANG PAMBANSA

Sa huling revisyon ng Ortografiyang Filipino ang mga titik C, X, Q, Ñ at F, Z, V at J ay isinama na sa ating alfabeto 

ngunit ito ay gagamtin lamang sa mga pangngalang pantangi, salitang teknikal at pang-agham.  



Mayroong pansamantalang moratorium sa paggamit ng C, F, J, Ñ, Q, X, V at Z 

liban sa tuntuning bilang 4 sa itaas. 

Gabay sa Ortograpiya ng Wikang Pambansa 

Komisyon sa Wikang Filipino Mayo 20, 2008
Ang Panghihiram
1. Huwag manghiram.  Ihanap ng katumbas sa wikang pambansa ang konsepto.

a. rule – tuntunin hindi rul 

b. narrative – salaysay hindi narativ.

c. family – pamilya hindi familya 

d. quiz – maikling pagsusulit hindi kwiz 

2. Huwag pa ring manghiram. Ihanap ng katumbas sa mga lokal na wika.

a. tarsier –maomag o  malmbikol (Bolanon)

b. whale shark – butanding 

c. egg – ebon

d. feet – tiil 

e. drunk – hubog 

3. Kapag walang eksaktong katumbas, hiramin ang salita batay sa mga sumusunod na kalakaran.

a. Kung wikang Espanyol ang pinaghiraman, baybayin ayon sa ABAKADA.

Halimbawa: 

cebollas – sibuyas

componer – kumpuni 

socorro – saklolo


psychology – sikolohiya 

b. Kung wikang Ingles at iba pang wikang dayuhan ang pinanghiraman, panatilihin ang orihinal na anyo.

Halimbawa: 

daddy
sir

boyfriend

c. Panatilihin ang orihinal na baybay ng mga sakitang pantangi, panteknikal at pang-agham.

Halimbawa: 

Manuel Luis Quezon

chlorophyll

Ilocos Norte


sodium chloride

d. Baybayin alinsunod sa ABAKADA ang mga hiram na salita na naiba na ang bigkas at kahulugan sa orihinal.

Halimbawa: 

stand by – istambay

up here – apir 

hole in – holen


caltex – kaltek (tabo)

e. Gamitin ang baybay ng salitang hiram na matagal na o lagi nang ginagamit.

Halimbawa: 

telepono hindi telefono



pamilya hindi familia o familya 

epektibo hindi efektibo o efektivo 

f. Iwasan ang paggamit ng mga letrang wala sa ABAKADA sa pagbaybay ng mga hiram na salita.  Ang istriktong ponetikong baybay ng mga hiram na salita lalo na sa wikang Ingles ay nakikipagkumpetensiya sa orihinal na baybay. Maaring pagkamalan itong maling ispeling:

Halimbawa: 

ponolohiya o palatunugan hindi fonoloji 

uri ng wika o barayti ng wka hindi varayti ng wika 

pasalaysay hindi narativ 

4. Sumusunod sa opisyal na pagtutumbas
Halimbawa:

Republika ng Pilipinas hindi Republika ng Filipinas
Ang ortograpiyang ito ay ginawa alinsunod sa prinsipyo ng makabagong linggwstika.  

Subalit ginawa din ito upang tugunan ang praktikal na pangangaiangan ng mga gumagamit ng wikang pambansa:
1. Mga nagsisimulang bumasa at sumulat 
2. Mga bihasa na sa bumabasa at sumusulat sa wikang pambansa 
3. Mga Pilipinong ang unang wika ay Tagalog 
4. Mga Pilipinong ang unang wika ay di Tagalog 
5. Mga dayuhang gustong matuto ng Filipino bilang wikang dayuhan 
6. Mga Pilipinong gustong gawing tulay ang Filipino upang matuto ng wikang dayuhan 
Tagalog – isa sa mga dayaleko wikaing o dayalekto sinasalita sa Pilipinas

Filipino – wikang pambansa ng Pilipinas

Pilipino – tao o mamamayan ng Pilipinas

MGA PANGUNGUSAP

Parirala (phrase)
· Walang buong diwa
· Lipon ng mga salitang walang paksa at panaguri kaya hindi buo ang diwa.

Malayang Sugnay (independent clause)
· Pangkat ng mga salitang may paksa at panguri na may buong diwa.

· Maari itong makatayo nang mag-isa.
Di-Malayang Sugnay (dependent clause)
· Pantulong sa malayang sugnay

· Hindi buo ang diwa kaya di makapag-iisa.
1. Payak na Pangungusap
· Iisa ang kaisipan. 

· Nagtataglay ng payak o tambalang simuno at panaguri. 

Apat na kayarian: 

1. payak na simuno at payak na panaguri; 

2. payak na simuno at tambalang panaguri; 

3. tambalang simuno at payak na panaguri;

4. tambalang simuno at tambalang panaguri.

Mga halimbawa:

A. Payak na paksa + payak na panaguri

· Nasagasaan ng tren ang tutang nakawala sa pagkakatali.

B. Tambalang paksa + payak na panaguri

· Ang Kastila at ang Filipino ay naging magkaaway. 

C. Payak na paksa +tambalang panaguri

· Malakas at nakabibingi ang tunog ng bombang pinasabog.

D. Tambalang panaguri + tambalang paksa

· Nakahahalinang pagmasdan at nakatutuwang pag- usapan
ang ating kapuluan at ang likas na yaman nito.
2. Tambalang Pangungusap
· Dalawa o higit pang sugnay na makapag-iisa.
· Maaaring magkatuwang o magkapantay.
· Mga pangatnig na ginagamit: o, at, ngunit, datapwat, subalit at tuldok-kuwit ( ; )
3. Hugnayang Pangungusap

· Isang sugnay na makapag-iisa at isa o dalawang sugnay na di-makapag-iisa. 
· Mga pangatnig na ginagamit: kung, kapag, upang, sapagkat, dahil sa, at kahit na
Mga halimbawa:

A. Dahil nahuli ng pulis, natuto siyang maging masunurin sa batas.

B. Magaling siyang sumulat ng tula at kwento kahit na bata pa.

C. Sumasahod pa siya sa kompanyang pinapasukan habang nagpapagaling.

D. Tumatakbo ako papunta sa sala nang mag-ring ang telepono.

4. Langkapang Pangungusap

· Dalawa o higit pang punong sugnay o sugnay na nakapag-iisa at isa o higit pang katulong na sugnay o sugnay na di nakapag-iisa.
· Ang mga pangatnig na ginagamit sa tambalan at hugnayang pangungusap ay parehong ginagamit sa kayariang ito.

EDITORYAL

Ito ay isang komentaryong nagpapayo, nagtuturo, pumupuri o tumutuligsa tungkol sa kahalagahan ng isang napapanahong pangyayari o isyu.
PASULAT – madaling intindihin kapag nabasa ang buong dokyumento
PASALITA – di gaanong maiintindihan kapag di nakikinig ng mabuti
KARIKATURA – madaming ideya ang maaring pumasok sa ulo ng mambabasa
Mga Uri ng Editoryal

1. Namumuna

· Naglalahad ng kagalingan o kahinaan ng isang isyung tinatalakay ngunit kita pa rin kung sino ang kanino kampi o panig.
2. Paglalahad o Nagpapabatid
· Ipinaaalam ang isang pangyayari na binibigyang-diin o linaw ang kahalagahan o ilang kalituhang bunga ng pangyayari.
3. Pangangatwiran o Naghihikayat
· Nagbibigay ng puna sa isang kalagayan, sa isang tao, o sa isang paraan ng pag-iisip. Naglalayong makuha ang paniniwala ng iba at makapagbunsod ng pagbabago ngunit ang binibigyang diin ay makahikayat.
4. Paglalarawan o Nagbibigay Puri
· Binibigyang halaga ang isang taong may kahanga-hangang nagawa, katangi-tanging gawain, o nagpaparangal sa isang taong namayapa na, na may nagawang pambihirang kabutihan.
5. Nagpapahayag ng Natatanging Araw
· Ipinaliliwanang ang kahalagahan ng isang natatanging okasyon sa bansa.
6. Panlibang
· Ang layunin ay makalibang, di pormal, masaya at maikli lamang.
Sensura

· Paghihigpit o restriksyon para makontrol ang paglalathala o pagsasalita ng mga bagay na inaakalang makasisira sa pamahalaan 
1. Slander

· Pagpapahayag na pasalita na nakasira sa reputasyon o karangalan ng isang tao.
2. Oral Defamation

· Maling akusasyon o malisyosong pahayag na pasalita na nakasira ng reputasyon o karangalan ng isang tao o entidad.
3. Libel

· Mali o malisyosong paglilimbag ng isang kasinungalingan sa  paraang pasulat kagaya ng isang publikasyon, o larawan na nakasira sa reputasyon o karangalan ng isang tao o entidad.
4. Perjury
· Hantarang o sadyang pagbibigay ng isang mali o kulang na pahayag o testimonya habang nanunumpa sa harap ng hukuman. “The breach of an oath or promise.” 
Bakit mahalagang maipahayag mo ang iyong opinyon?

· Impormasyon at kaalaman
· Pagmumulat ng mata at pag-iisip
· Pagbabago
· Kumilos ang kinauukulan
Mga isyu na pwedeng pag-usapan para maipahayag ang iyong opinyon o pananaw.

· Pulitikal
· Panlipunan
· Katahimikan at kaayusan
· Pang-ekonomiya
Mga Dapat Tandaan sa Karikaturang Editoryal

1. Maging tiyak at malinaw sa gagamiting simbolo o guhit para makuha ang mensahe ng editoryal 

2. Iwasan ang pagiging masalita, sapat na ang maglagay ng pagkakakilanlan ng nais ninyong iparating.

3. Sikaping maging malinis ang pagguhit para hindi makagulo sa titingin at babasa.

4. Gawing gabay ang pamantayang nakasaad sa rubric. 
Paraang magagamit sa panimula ng isang  editoryal 
1. Anekdota

2. Kasabihan

3. Sawikain o salawikain

4. Impormasyon mula sa balitang narinig o nabasa

5. Isang awtobayograpiya

6. Isang tanong

7. Isang kwento

8. Isang karanasan
BALANGKAS

Masistemang pag-aayos at pagsasama-sama ng mga magkakaugnay na impormayon.

Tatlong Bahagi
1. Panimula 
· Naglalaman ang panimula ng paksa o isyu, suliranin o kalagayan na tatalakayin. Karaniwang ito'y batay sa balita o isang pangyayari na kung tatawagin ay news peg.
2. Katawan
· Ang katawan (maaaring buuin ng dalawa o higit pang talata) ay sumusuri, nagpapaliwanag o naglalahad ng paksa o isyu sa malinaw at payak na paraan. Nagbibigay ito ng tala, pangyayari, o halimbawa na tumutulong sa layunin ng editorial.
3. Pangwakas
· Maaaring maglagom o magbigay-diin sa diwang tinatalakay sa editoryal kasabay ang paghingi ng aksyon o pagkilos mula sa mambabasa.
Dalawang Uri
1. Roman Numeral
I.
A.
1.
a)
b)
II.
A.
1.
a)

2. Numero Numeral
1.
1.1
1.2
1.2.1
1.2.2
2. 
2.1
2.1.1
2.1.1.1
2.2
Halimbawa:

Pamagat
I. Panimula

A. Ano ang isyu?

B. Bakit mo nasabing mahalagang malaman ito ng kinauukulan?
C. Anu-ano ang epekto nito
1. “sa iyo”
2. “sa mamamayan”
D. Anu-ano ang epekto nito
1. “sa bansa”
2. “sa mundo” 
II. Katawan

A. Paninindigan sa isyu
1. Mga patunay sa isyu
2. Mga nangyayari sa kasalukuyan tungkol sa isyu 
B. Pagtalakay sa isyu
1. Pag-iisa-isa ng nilalaman 
2. Posibleng aksiyong magagawa sa isyu 
III. Pagtatapos o Konklusyon  
A. Paglagom sa mga tinalakay 
B. Paghingi ng aksiyon 
